XUNTA Xacobeo (& 2027
DE GALICIA

CONVENIO DE COLABORACION ENTRE A CONSELLERIA DE EMPREGO, COMERCIO E
EMIGRACION E A FEDERACION DE SOCIEDADES GALLEGAS DE CUBA PARA O
MANTEMENTO DUNHA OFICINA DE INFORMACION E ASESORAMENTO EN CUBA E
DAS OFICINAS DAS PROVINCIAS

En Santiago de Compostela, de de 2026

REUNIDOS

Dunha parte, José Gonzalez Vazquez, conselleiro de Emprego, Comercio e Emigracion
(en virtude do nomeamento efectuado polo Decreto 44/2024, do 14 de abril), en nome
e representaciéon da Xunta de Galicia, no exercicio das facultades que lle confire o
artigo 34 da Lei 1/1983, do 22 de febreiro, de normas reguladoras da Xunta e da sua
presidencia.

Doutra, Sergio Manuel Toledo Bueno, presidente da Federacion de Sociedades
Gallegas de Cuba, segundo consta na acta de eleccidns da entidade do 10 de febreiro
de 2023, actuando no seu nome e representacion.

As partes comparecentes recofiécense mutuamente plena lexitimacion, capacidade e
representacion, para a sinatura do presente convenio de colaboracién e, para estes
efectos

EXPONEN

Primeiro.- A Conselleria de Emprego, Comercio e Emigracion é o departamento da
Xunta de Galicia ao que lle corresponde, entre outras, a competencia das relacions e
0 apoio as persoas e as comunidades galegas do exterior, asi como o fomento e a
promocion da sta actividade e funcionamento, tal e como se recolle no artigo 1.c) do
Decreto 147/2024, do 20 de maio, polo que se establece a sua estrutura organica.

Segundo.- O artigo 49 do decreto 147/2024, do 20 de maio, establece que a Secretaria
Xeral da Emigracion é o 6rgano superior da Administracion xeral da Comunidade
Auténoma de Galicia, no ambito da emigracion e do retorno, ao que lle corresponden,
entre outras, as competencias recollidas na Lei 7/2013, do 13 de xufio, da galeguidade;
en particular, son competencias desta secretaria xeral as relacions coas comunidades
galegas no exterior, asi como o fomento e a promocién da sta actividade e
funcionamento.

Terceiro.- De acordo co dito decreto 147/2024, do 20 de maio, a Secretaria Xeral da
Emigracién xestiona diversos programas tendentes & mellora da calidade de vida das
persoas galegas residentes féra de Galicia que executa a través da estrutura das
entidades galegas do exterior, polo que procura contribuir & conservacién, fomento e
promocién do seu patrimonio.

Cuarto.- En Cuba residen mais de 50.000 persoas de orixe galega segundo os ultimos
datos do padrdn de espafiois residentes no estranxeiro. A situacién social, politica e
econdmica pola que estd a atravesar o pais repercute negativamente no conxunto da
sociedade e, en consecuencia, nas persoas galegas que ali viven, que estan abocadas

a unha situacién de carencia ou sofren unha falta real e operativa de mecanismos
integrais de cobertura social e sanitaria.

Quinto.- A Federacién de Sociedades Gallegas de Cuba é unha entidade sen dnimo de
lucro que agrupa un total de corenta e seis sociedades galegas. Esta rexistrada como
federacion galega no Rexistro de Comunidades Galegas da Secretaria Xeral da
Emigracidn e ten a sua sede social no Palacio do antigo Centro Gallego de La Habana.
Disp6n de importantes instalacions e é a entidade galega de referencia en todo o pais
caribefo; ademais de desenvolver actividades que contriblen a manter e reforzar os
vinculos coa galeguidade cubana e & difusién do noso patrimonio cultural e artistico.

Na sede desta entidade vén funcionando desde o ano 2007 a Oficina de Informacion e
Asesoramento, creada ao abeiro do convenio de colaboracion asinado o dia 6 de xufio
dese ano, a través da que se esta a desenvolver un labor de difusion, asesoramento,
informacion e colaboracién na xestidn das solicitudes dos programas e actividades
que desenvolve a Secretaria Xeral da Emigracion, e a prestar un servizo de calidade e
proximidade a galeguidade residente en Cuba.

Sexto.-. E interese de ambas as partes manter e reforzar a sta colaboracién, por unha
banda na prestacién dos servizos de informacién, asesoramento e xestion que esta
oficina lle facilita & comunidade galega residente en Cuba en todos os programas e
as actividades que desenvolve a Secretaria Xeral da Emigracion, exercendo ao mesmo
tempo un labor de coordinacién das oficinas de informacién e asesoramento social
existentes ao longo de todo o pais; por outra banda no mantemento do labor social e
asistencial orientado a residentes galegos e galegas que se atopan en situacion de
necesidade.

Sétimo. A Conselleria de Emprego, Comercio e Emigraciéon considera que esta
entidade, Unica de estas caracteristicas en Cuba, é a institucién idénea para o
outorgamento dunha axuda de caracter singular que non se enmarca dentro da sua
actuacion xeneralizada de axudas, polo que non é posible promover a concorrencia
publica, ao abeiro do disposto no artigo 19.4 c¢) da Lei 9/2007, do 13 de xufio, de
subvencions de Galicia.

O interese publico de colaboracion no desenvolvemento desta actuacion radica no
obxectivo de difundir, promover e colaborar na xestién de todas as accions e
programas destinados 4 poboacién galega asentada en Cuba.

Por todo o exposto, e tendo en conta a sintonia de obxectivos e a
complementariedade dos mecanismos concorrentes para a sua consecucion, as
partes asinantes formalizan este convenio de colaboracion, que recolle as seguintes

CLAUSULAS

Primeira.- Obxecto

Este convenio ten por obxecto establecer o marco de colaboracién as entidades
asinantes para o mantemento dunha oficina de informaciéon e asesoramento e
ademais colaborar na difusion e xestidon dos programas e actividades que desenvolve
anualmente a Secretaria Xeral da Emigracion, especialmente os de caracter socio-
asistencial.

A actividade desta oficina de informacién e asesoramento vai dirixida tanto &
comunidade galega residente en Cuba como as oficinas de informacién situadas
noutras provincias de Cuba.

Segunda.- Persoas beneficiarias

A oficina de informacién e asesoramento estard destinada & poboacién galega, con
nacionalidade espafiola, residente en Cuba.

Terceira.- Obrigas das partes

1. A Federacion de Sociedades Gallegas de Cuba comprométese a:

- Pofier ao dispor da oficina de asesoramento social e das oficinas de informacion e
asesoramento o persoal especializado necesario (con lifia telefénica e acceso &
internet).

- Pofer ao dispor do persoal encargado de realizar as funciéns propias desta
colaboracién o material e o equipamento suficientes para desenvolver as suas
tarefas, asi como satisfacer as necesidades de desprazamento ou axudas de custo
as que houbese lugar.

- Pofier ao dispor da poboacién galega un acceso @ paxina web da Secretaria Xeral
da Emigracion, asi como a outras paxinas de interese.

- Informar, difundir, asesorar e colaborar no desenvolvemento de todo tipo de
actividades e programas de interese xeral para a colectividade galega asentada
en Cuba e, en particular, dos programas e das actividades que desenvolve
anualmente a Secretaria Xeral da Emigracion.

- Facilitarlle as persoas mais necesitadas a tramitacion ou consecucion da
documentacion relacionada coa tramitacién de solicitudes dos programas da
Secretaria Xeral da Emigracion.

- Destinar os fondos que se perciban 4 execucién do proxecto para o cal se concede
esta subvencion, executar as actuacions que constitien o obxecto deste convenio
e cumprir todas as condicions e obrigas recollidas nel.

- Comunicarlle de forma inmediata ao 6rgano concedente a obtencién doutras axu-
das, subvencidns, ingresos ou recursos para a mesma finalidade procedentes de
calquera administracion publica ou ente publico ou privado nacional ou interna-
cional, con expresion da sta contia. Esta comunicacion deberd efectuarse no mo-
mento en que se cofieza e, en todo caso, con anterioridade & xustificacion da apli-
cacion dada aos fondos percibidos.

- Remitirlle & Secretaria Xeral da Emigracion a informacién detallada sobre a sua
actividade cando esta llo requira e, en todo caso, a conclusidn deste convenio.

- Colaborar e facilitar canta documentacion lle sexa requirida, no exercicio das fun-
ciéns de control que lle corresponden & Intervencion Xeral da Comunidade Auto-
noma, ao Consello de Contas e ao Tribunal de Contas, asi como someterse as ac-
tuacions de supervision e control previstas na Lei 9/2007, do 13 de xufio, de sub-
vencions de Galicia e as xerais derivadas da aplicacién da normativa de axudas e
subvencions.

- Actuar con suxeicién as obrigas sinaladas para as persoas beneficiarias de subven-
cions ou axudas publicas do artigo 11 da Lei 9/2007, do 13 de xufio, de subvenciéns
de Galicia.

- Facer constar a condiciéon de entidade subvencionada pola Conselleria de Em-
prego, Comercio e Emigracién en toda clase de publicidade e informacién que se
realice ao desenvolver este convenio, asi como os seus correspondentes logotipos.

- Facilitar a actuacién do persoal técnico da Secretaria Xeral da Emigracion no re-
ferente ao seguimento das actividades obxecto da axuda.

- Subministrar a Secretaria Xeral da Emigracion toda a informacién que se lle re-
quira en materia de transparencia, de acordo co disposto no artigo 4 da Lei 1/2016,
do 18 de xaneiro, de transparencia e bo goberno.

2. A Conselleria de Emprego, Comercio e Emigracion comprométese a:

Achegar o importe do financiamento previsto na cldusula cuarta, que queda con-
dicionado ao cumprimento do estipulado no convenio.

Cuarta.- Crédito orzamentario

Co obxecto de colaborar no financiamento das acciéns recollidas neste convenio, a
Conselleria de Emprego, Comercio e Emigracion comprométese a achegar unha contia
de sesenta e cinco mil euros (65.000 €) con cargo & aplicacién orzamentaria
14.05.312C.481.0, codigo de proxecto 2015 00039, dos orzamentos xerais da
Comunidade Auténoma de Galicia para o ano 2026.

Esta achega estd destinada a sufragar os gastos correntes derivados do
desenvolvemento das actividades descritas no obxecto do convenio, nos que se
incluen gastos de contratacion e de persoal, de mantemento técnico, de apoio a
oficina de informacién e demais gastos correntes e de actividades vinculantes coa
colectividade galega.

Quinta.- Gastos subvencionables

Consideraranse gastos subvencionables aqueles que, de xeito indubidable, respondan
a natureza da actividade subvencionada e se realicen dentro do periodo comprendido
entre 0 1 de xaneiro de 2026 e a data limite de xustificacién establecida na clausula
oitava, de acordo co establecido no artigo 29.1 da Lei 9/2007, do 13 de xufio, xeral de
subvencions.

O custo de adquisicidon dos gastos subvencionables non podera, en ningun caso, ser
superior ao valor de mercado.

En ningunha circunstancia se consideraran gastos subvencionables os impostos
indirectos cando sexan susceptibles de recuperacién ou compensacién nin os
impostos persoais sobre a renda.

Sexta.- Compatibilidade

A obtencion desta axuda é compatible coa obtencién doutras axudas para este
mesmo fin. A suma do conxunto das axudas solicitadas e/ou concedidas para o
obxecto do convenio non podera superar o 100% do custo da actividade que se vai
subvencionar.

Sétima.- Pagamento anticipado

Tras a sinatura do convenio efectuarase un pagamento anticipado de dezanove mil
cen euros (19100 €), atendendo ao disposto no artigo 63.1.Un do Decreto 11/2009, do
8 de xaneiro, polo que se aproba o Regulamento da Lei 9/2007, do 13 de xufio, de
subvencions de Galicia.

O importe restante librarase no momento en que a entidade beneficiaria xustifique
na sua totalidade o cumprimento da finalidade e demais condicions para as que se lle
concedeu a axuda.

Por outra banda, a vista do establecido nos artigos 65.4 e 5 do decreto 11/2009, do 8
de xaneiro, por tratarse dunha entidade sen fin de lucro e ser o obxecto do convenio
o desenvolvemento de programas de accion social, a entidade non esta obrigada a
constituir garantia.

Oitava.- Xustificacion e pagamento final

A data limite para presentar a documentacion xustificativa serd o 15 de outubro de
2026.

A entidade beneficiaria estard obrigada a xustificar diante desta conselleria, con
caracter previo ao pagamento final da subvencién, o cumprimento da finalidade da
subvencion, a realizacidn da actividade ou adopcion do comportamento que
fundamentou a stia concesidn e o seu custo real mediante a presentacion dunha conta
xustificativa, de acordo co previsto no artigo 28 da Lei 9/2007, do 13 de xufio, de
subvencions de Galicia e o artigo 48 do Decreto 11/2009, de 8 de xaneiro, polo que se
aproba o Regulamento da Lei 9/2007, do 13 de xufio, de subvencidns de Galicia.

A tal fin, a entidade beneficiaria debera presentar a sequinte documentacion:

- Certificacion acreditativa na que se exprese que a totalidade dos fondos foron
empregados na consecucidn dos obxectivos do convenio, asinada polo/a represen-
tante legal da entidade.

- Memoria final detallada das actuaciéns levadas a cabo ao abeiro do convenio, asi-
nada polo/a representante da entidade, na que se faran constar os obxectivos aca-
dados, o presuposto total de funcionamento e o niUmero de persoas atendidas.

- Relacion clasificada dos gastos correspondentes as actividades e servizos presta-
dos, con identificacion da empresa/entidade emisora e do documento, o seu im-
porte, a data de emision e a data de pagamento; en soporte papel e en formato
excel, calc ou similar.

- Copia dos documentos xustificativos dos gastos relacionados, tales como facturas
e demais documentos de valor probatorio equivalente con validez no trafico xuri-
dico mercantil ou con eficacia administrativa, que fosen efectivamente pagados
durante o periodo de vixencia do convenio e con anterioridade 4 data de finaliza-
cién da sua xustificacion. Todos os documentos orixinais de gasto deben conter o
seguinte estampillado con anterioridade & realizacién da copia: Importe imputado
ao convenio de colaboracion asinado coa Conselleria de Emprego, Comercio e Emi-
gracion da Xunta de Galicia de forma O total O parcial. Importe que se imputa ao
convenio (en caso de imputacién parcial): ................ €.

Os gastos de contratacidn de persoal xustificaranse coas néminas ou, de ser o caso,
con copia dos contratos de traballo e follas de salario asinadas pola persoa
traballadora, onde quede plenamente identificada a funcion e o periodo de traballo
realizado, e xustificantes de pagamento dos gastos sociais derivados.

Para os efectos da sua consideracion como subvencionable, considérase
efectivamente pagado o gasto cando se xustifique o pagamento mediante extractos
ou certificaciéns bancarias debidamente identificados, selados e asinados pola
entidade beneficiaria.

Os pagamentos en efectivo poderdn ser admitidos nos casos debidamente

xustificados por razéns xeograficas ou doutra indole, que seran acreditadas mediante

declaracién responsable do/a representante legal da entidade. Neste caso, a factura

debera estar asinada ou selada pola empresa ou entidade emisora e, ademais, debera
" on

conter un selo que deixe constancia do devandito pagamento (“pagado”, “cancelado”,
“en efectivo”...).

Excepcionalmente, se non puidese haber outra forma de xustificacién, previa
declaracién responsable deste extremo polo/a representante legal da entidade,
admitiranse recibos como documentos xustificativos dos gastos.

- De ser 0 caso, os tres presupostos que se esixen en aplicacidon do artigo 29.3 da
Lei 9/2007, do 13 de xufio, de subvenciéns de Galicia.

- Declaraciéon responsable na que se indique o lugar no que estan depositados os
orixinais dos documentos xustificativos dos gastos e do seu pagamento asi como
o compromiso de presentalos cando sexa requirido polo érgano xestor.

- De ser o caso, a carta de pagamento de reintegro no suposto de remanentes non
aplicados, asi como dos xuros derivados destes.

Antes de facerse efectivo cada pagamento achegaranse as seguintes declaracions:

- Declaracién do conxunto de axudas solicitadas, tanto as aprobadas como as pen-
dentes de resolucidn, concedidas para os mesmos fins que son obxecto deste con-
venio, das distintas administracions publicas competentes ou calquera dos seus
organismos, entes ou sociedades ou de entidades privadas.

- Declaracién responsable do cumprimento das suas obrigas tributarias e coa Segu-
ridade Social e de non ter pendente de pagamento débeda ningunha coa Adminis-
tracion Publica da Comunidade Autédnoma de Galicia nin ser debedora por resolu-
cion de procedemento de reintegro.

De non xustificar o importe total da subvencién obxecto do convenio, sempre e cando
se tivese acadado o seu obxecto, a Secretaria Xeral da Emigracion minorard a sua
achega proporcionalmente ao non xustificado.

Novena.- Reintegro

Procedera o reintegro, total ou parcial, da cantidade percibida cos xuros de mora
devindicados desde o momento do seu pagamento, nos casos sinalados no artigo 33
da Lei 9/2007, do 13 de xufio, de subvencions de Galicia.

De acordo co artigo 14.1.n da lei 9/2007, os criterios de gradacién dos posibles
incumprimentos para determinar a cantidade que se deba minorar ou reintegrar seran
0s seguintes:

a) O incumprimento total dos fins para os que se concede a subvencion, da realiza-
cién dos gastos subvencionables ou da obriga de xustificacién dard lugar a perda
do dereito ao cobramento ou, se fose o caso, ao reintegro da totalidade da axuda
percibida.

b) Calquera outra deficiencia considerarase incumprimento parcial dos fins para os
que se concedeu a axuda, da realizacion dos gastos subvencionables ou da obriga
de xustificacién e dard lugar & perda do dereito ao cobramento ou, se fose o caso,
ao reintegro na porcentaxe correspondente ao investimento non efectuado ou
non xustificado.

Décima.- Modificacion do convenio

Toda alteracién das condicidns tidas en conta para conceder esta axuda e, en todo
caso, a obtencidon concorrente de subvenciéns ou axudas outorgadas por outras
administracidéns ou entes publicos ou privados, nacionais ou internacionais, podera
dar lugar & modificacién do convenio.

Tales modificaciéns do convenio adoptaranse por acordo expreso e escrito das partes
asinantes e de acordo cos tramites que esixa a normativa vixente.

Asi mesmo, o convenio poderd ser modificado unilateralmente pola Administracién
cando tefa por finalidade o logro dos obxectivos de estabilidade orzamentaria e
sustentabilidade financeira, de conformidade co disposto no artigo 31.4 da Lei
14/2013, do 26 de decembro, de racionalizacion do sector publico autondmico.

Décimo primeira.- Causas de resolucion do convenio
1. Este convenio extinguirase polo cumprimento das actuacions que constitden o seu
obxecto ou por incorrer en causa de resolucion.
2. Son causas de resolucion:
O incumprimento total ou parcial dalgunha das estipulacidéns que o regulan

b. O transcurso do tempo fixado sen que se executen e/ou xustifiquen as
actuacions obxecto da subvencion ou sen se ter acordada a sua prorroga

O acordo unanime de todas as partes asinantes
d. Decision xudicial declaratoria da nulidade do convenio

e. A aplicacion dos fondos outorgados para fins distintos dos que motivaron
a sUa concesion

f. Calquera outra causa prevista nas leis.
Décimo segunda.- Comision de seguimento
Coa finalidade de asegurar o cumprimento deste convenio, crearase unha comision
paritaria que estara integrada por catro persoas; duas de parte da Conselleria de
Emprego, Comercio e Emigracion designadas pola Secretaria Xeral da Emigracién, das
cales unha exercerd a presidencia, e duas en representacién da entidade beneficiaria.

A comisidn terd as seguintes funcidns:

a) Realizar o seguimento e control do desenvolvemento do convenio.

b) Propofier a interpretacion e a resolucién das dubidas que se poidan suscitar na
aplicacién do convenio.

Esta comisidon actuara segundo o previsto no capitulo Il do titulo preliminar da Lei
40/2015, do 1 do outubro, do réxime xuridico do sector publico.

Con todo, seran resoltas pola persoa titular da Secretaria Xeral da Emigracién todas
aquelas cuestions que se susciten en relacidn co outorgamento, cumprimento,
xustificacion e pagamento, asi como o reintegro e determinacién das posibles
responsabilidades relativas @ subvencién concedida.

Décimo terceira.- Relacion laboral

A subscricion deste convenio non implicard relacion laboral, ou de calquera outra
natureza, entre as persoas ou profesionais que desenvolvan as accidns que constitlden
0 seu obxecto coa Conselleria de Emprego, Comercio e Emigracion ou con calquera
organismo ou entidade dependente ou vinculada, de tal xeito que, por este concepto,
non se lle podera esixir 3 mencionada conselleria responsabilidade ningunha, nin
directa nin subsidiaria.

Para a execucion deste convenio, a Secretaria Xeral da Emigracion, ou o persoal dela
dependente, non impartira instrucions nin ordes ao persoal contratado.

A Secretaria Xeral da Emigracion podera comprobar en todo momento o cumprimento
por parte da outra parte das obrigas laborais e de aseguramento do persoal destinado
a executar as actuacions obxecto deste convenio.

Décimo cuarta.- Autorizacion, publicacion e rexistro do convenio

A sinatura deste convenio supora o consentimento expreso das partes asinantes para
incluir e facer publicos os datos persoais e o resto de especificacidons que consten nel,
de conformidade co artigo 15 da Lei 1/2016, do 18 de xaneiro, de transparencia e bo
goberno (DOG num. 30, do 15 de febreiro) e o Decreto 126/2006, do 20 de xullo, polo
que se regula o rexistro de convenios da Xunta de Galicia (DOG num. 149, do 3 de
agosto).

Comunicarase a subscricion deste convenio & Base de datos nacional de subvencidns,
que opera como sistema nacional de publicidade de subvenciéns, en cumprimento do
disposto nos artigos 18 e 20.8 da Lei 38/2003, do 17 de novembro, xeral de
subvencions.

Décimo quinta.- Natureza xuridica, réxime xuridico e xurisdicion competente

Este convenio ten natureza administrativa e queda féra do ambito da Lei 9/2017,do 8
de novembro, de contratos do sector publico, que os exclie expresamente.

Seralle de aplicacién o réxime determinado pola Lei 9/2007, do 13 de xufio, de
subvencions de Galicia; o Decreto 11/2009, do 8 de xaneiro, que a desenvolve; os
preceptos basicos da Lei 38/2003, do 17 de novembro, xeral de subvenciéns e o Real
decreto 887/2006 que a desenvolve; a Lei 1/2016, do 18 de xaneiro, de transparencia
e bo goberno; a Lei 39/2015, do 1 de outubro, do procedemento administrativo comun
das administracidns publicas; a Lei 40/2015, do 1 de outubro, de réxime xuridico do
sector publico, e polas demais normas de dereito administrativo aplicables.

As controversias derivadas da aplicacion ou interpretacién do presente convenio

seran resoltas en ultima instancia pola persoa titular da Conselleria de Emprego,
Comercio e Emigracion, cuxas resolucidns pofien fin a via administrativa. Contra eses
acordos cabe interpor recurso contencioso-administrativo ante o Tribunal Superior
de Xustiza de Galicia, de conformidade co disposto na Lei 29/1998, do 13 de xullo,
reguladora da xurisdicién contencioso-administrativa.

Décimo sexta.- Vixencia

Este convenio entrard en vigor o dia seguinte ao da sua sinatura e estendera a sua
vixencia ata o 31 de outubro de 2026, agas que sexa denunciado por algunha das
partes por incumprimento dos acordos que nel se recollen.

Porén, de acordo co artigo 2.1.b. da Lei 9/2007, do 13 de xuiio, as achegas econdmicas
poderdn financiar as accidons necesarias para o cumprimento do obxecto do convenio
realizadas a partir do 1 de xaneiro de 2026.

Décimo sétima.- Proteccion de datos

As partes asinantes obriganse ao cumprimento do Regulamento (UE) 2016/679 do
Parlamento Europeo e do Consello, do 27 de abril de 2016, relativo a proteccion das
persoas fisicas no que respecta ao tratamento de datos persoais e 4 libre circulacién
destes datos e polo que se derroga a Directiva 95/46/CE (Regulamento xeral de
proteccién de datos); da Lei organica 3/2018, do 5 de decembro, de proteccion de
datos persoais e garantia dos dereitos dixitais; do Real decreto 1720/2007, do 21 de
decembro, polo que se aproba o Regulamento de desenvolvemento da LOPD, e demais
normativa vixente de aplicacion en cada momento en materia de proteccion de datos.

En proba de conformidade con canto antecede, asinan dous exemplares, no lugar e
data sinalados no encabezamento.

O conselleiro de Emprego, Comercio e O presidente da Federacion de Sociedades Ga-

Emigracién legas de Cuba

José Gonzalez Vazquez Sergio Manuel Toledo Bueno



